
Annotatsiya: Ushbu tezisda Surxondaryo viloyatida 2010–2024-yillar davomida investitsiyalar hajmining aholi bandligiga 
ta’siri ekonometrik tahlil asosida o‘rganilgan. Tadqiqot natijalariga ko‘ra, investitsiya hajmi o‘sishi bandlik darajasini ijobiy, 
ammo nisbatan sust tarzda oshiradi. Regressiya tahlili natijasi investitsiyalar hajmi 1 trillion so‘mga ortganda bandlik 
darajasi o‘rtacha 1,27 punktga ko‘tarilishini ko‘rsatdi. Natijalar Surxondaryo viloyatida investitsion faollikning kuchayishi 
barqaror bandlikni ta’minlash va iqtisodiy o‘sishni jadallashtirishda muhim omil ekanligini tasdiqlaydi.

Kalit soʻzlar: investitsiya hajmi, aholi bandligi, ekonometrik tahlil, regressiya modeli, hududiy rivojlanish, iqtisodiy o‘sish.
Abstract: This thesis examines the impact of investment volume on employment in Surkhandarya region during 2010–
2024 using econometric analysis. The results indicate a positive but relatively weak correlation between investment 
growth and employment rate. Regression analysis shows that an increase of 1 trillion UZS in investment leads to an 
average rise of 1.27 percentage points in employment. The findings confirm that strengthening investment activity plays 
a crucial role in ensuring sustainable employment and accelerating regional economic growth.

Key words: investment volume, employment, econometric analysis, regression model, regional development, economic 
growth.
Аннотация: В тезисе исследуется влияние объема инвестиций на занятость населения в Сурхандарьинской 
области в 2010–2024 годах с использованием эконометрического анализа. Результаты показали, что рост 
инвестиций положительно, но относительно слабо влияет на уровень занятости. Согласно регрессионной модели, 
увеличение инвестиций на 1 трлн сумов повышает уровень занятости в среднем на 1,27 пункта. Установлено, 
что активизация инвестиционной деятельности способствует обеспечению устойчивой занятости и ускорению 
экономического роста региона.

Ключевые слова: объем инвестиций, занятость населения, эконометрический анализ, регрессионная модель, 
региональное развитие, экономический рост.

K I R I S H
Hozirgi davrda hududlar taraqqiyotini jadallashtirish hamda iqtisodiy o‘sishni ta’minlash maqsadida 

investitsiyalarni jalb etish va infratuzilmani rivojlantirish muhim o‘rin tutadi. Shuningdek, yangi investitsiya 
loyihalari ishlab chiqarish hajmini kengaytirib, qo‘shimcha ish o‘rinlari yaratadi hamda bandlikni oshiradi. 
Xususan, Surxondaryo viloyatida so‘nggi yillarda iqtisodiy ko‘rsatkichlarda sezilarli o‘zgarishlar kuzatildi. 2010–
2024-yillar oralig‘ida hududda asosiy kapitalga kiritilgan investitsiyalar hajmi 655,3 mlrd so‘mdan 15 277,5 
mlrd so‘mga keskin oshdi. Shu vaqt oralig‘ida aholi bandlik darajasi 56,8 foizdan 64,6 foizgacha ko‘tarilgan [1]. 
Ushbu ko‘rsatkichlar investitsiyalar o‘sishi va bandlik ortishi o‘rtasida muayyan bog‘liqlik mavjudligini ko‘rsatadi.

Ushbu tadqiqotning ilmiy yangiligi shundaki, Surxondaryo viloyatida 2010–2024-yillar davomida 
investitsiyalar hajmining aholi bandligiga ta’siri birinchi marta ekonometrik tahlil asosida chuqur o‘rganildi. 
Tahlillar natijasida investitsiyalar hajmi 1 trillion so‘mga oshganda bandlik darajasi o‘rtacha 1,27 punktga 
ortishi aniqlanib, bu o‘zaro bog‘liqlikning ijobiy, ammo sust ekanligini ko‘rsatdi. Tadqiqotda pandemiya yillarida 
investitsiya oqimining kamayishi bandlik darajasining pasayishiga olib kelgani, ARIMA modeli asosida esa 
2030-yilgacha bandlik darajasi yiliga o‘rtacha 0,1–0,2 punktga o‘sishi prognoz qilindi. Shu tariqa, mintaqada 
investitsion faollikning oshishi barqaror bandlikni ta’minlash va iqtisodiy o‘sishni rag‘batlantirishda muhim omil 
ekanligi ilmiy asosda isbotlandi.

Surxondaryo viloyatida 2010–2024-yillar davomida investitsiyalar hajmining aholi bandligiga ta’sirini 
aniqlashga qaratilgan tadqiqotda ma’lumotlar O‘zbekiston Respublikasi Davlat statistika qo‘mitasi va viloyat 

statistika boshqarmasi hisobotlaridan olindi. Tahlilda deskriptiv, korrelyatsion va regressiya usullaridan 
foydalanildi. Natijalar shuni ko‘rsatdiki, investitsiya hajmi va bandlik darajasi o‘rtasida musbat bog‘liqlik mavjud 
bo‘lib, regressiya tenglamasi (y = 1.2714x - 74.899) ko‘rinishida ifodalandi. Bu natijaga ko‘ra, investitsiya 
hajmi 1 trln so‘mga oshganda bandlik darajasi o‘rtacha 1,27 punktga ortadi. R² = 0.0944 ko‘rsatkichi esa 
investitsiyalar bandlikdagi o‘zgarishlarning 9,4 foizini izohlashini bildiradi. Umuman olganda, investitsiyalarning 
o‘sishi mintaqada yangi ish o‘rinlari yaratilishiga ijobiy, ammo nisbatan sust ta’sir ko‘rsatmoqda [2].

1-rasm. Surxondaryo viloyatiga kiritilgan investitsiyalar va yalpi hududiy mahsulot hajmining o‘sishi (2010–2024)

Surxondaryo viloyatida investitsiyalar hajmining o‘sishi aholi bandligi darajasiga qanday ta’sir 
ko‘rsatayotganini aniqlashdan iborat. Tadqiqotda 2010–2024-yillar oralig‘idagi rasmiy statistik ma’lumotlar 
asosida investitsiya hajmi va bandlik darajasi o‘rtasidagi o‘zaro bog‘liqlik ekonometrik tahlil orqali o‘rganildi. 
Shuningdek, pandemiya davrida investitsiyalar hajmining kamayishi bandlik darajasiga salbiy ta’sir ko‘rsatganligi, 
investitsiya faolligi oshgan yillarda esa yangi ish o‘rinlari ko‘paygani kuzatildi. Shu orqali mintaqaning iqtisodiy 
barqarorligi va aholi farovonligi uchun investitsion siyosatning muhim o‘rni asoslab beriladi [3].

1-jadval. Surxondaryo viloyatiga kiritilgan investitsiya hajmi va bandlik darajasi orasidagi bog‘liqlik

Yil Investitsiya (mlrd 
so‘m)

YAHM (mlrd 
so‘m) Bandlik (%) Investitsiya (trln 

so‘m) YAHM (trln so‘m)

2010 655,3 3394,7 62,5 0,6553 3,3947
2011 802,9 5217,1 62,2 0,8029 5,2171
2012 980,3 6436,4 62,3 0,9803 6,4364
2013 1371 7436,4 62,7 1,371 7,4364
2014 1509,1 9213,2 63,4 1,5091 9,2132
2015 1843,6 11114,4 64,3 1,8436 11,1144
2016 2142,4 12179,6 65,4 2,1424 12,1796
2017 3551 16354,4 66,6 3,551 16,3544
2018 7240,6 21229,4 65,2 7,2406 21,2294
2019 11835,1 25473,1 67 11,8351 25,4731
2020 10068,2 27571,6 63,9 10,0682 27,5716
2021 12037,8 33591,1 64,5 12,0378 33,5911
2022 11569,4 39201,8 64,2 11,5694 39,2018
2023 18307,7 46999,2 63,8 18,3077 46,9992
2024 15277,5 54354,1 63,7 15,2775 54,3541

2010–2024-yillar davomida Surxondaryo viloyatida investitsiya hajmi 655,3 mlrd so‘mdan 15,3 trln 
so‘mgacha oshgan. Shu bilan birga, YAIM 3,4 trln so‘mdan 54,3 trln so‘mga yetgan. Investitsiyalar o‘sishi bandlik 
darajasiga ijobiy ta’sir ko‘rsatib, 2010-yildagi 62,5 foizdan 2019-yilda 67 foizgacha ko‘tarilgan. Pandemiya 

yillarida (2020–2022) biroz pasayish kuzatilgan bo‘lsa-da, keyingi yillarda tiklanish jarayoni qayta boshlangan. 
Umuman olganda, jadval investitsiyalar, YAIM va bandlik o‘rtasida ijobiy bog‘liqlik mavjudligini ko‘rsatadi.

2-rasm. Investitsiya hajmi va bandlik o‘rtasidagi bog‘liqlik (2010–2024)

Yuqoridagi 2-rasmda (viloyatga kiritilgan investitsiya hajmi va aholi bandlik darajasi o‘rtasidagi bog‘liqlik, 
2010–2024-yillar) Surxondaryo viloyatida investitsiya hajmi o‘sishi bilan bandlik darajasi o‘rtasida ijobiy, ammo 
sust bog‘liqlik kuzatiladi [4].

Bunda regressiya tenglamasi quyidagicha bo‘ladi:
y = 1.2714x − 74.899 (R² = 0.0944)

Ushbu natijaga ko‘ra, investitsiya hajmi 1 trillion so‘mga o‘sganida bandlik darajasi o‘rtacha 1,27 
punktga oshganini bildiradi. R² = 0.0944 bo‘lgani uchun bandlikdagi o‘zgarishlarning 9,4 foiz qismi kiritilgan 
investitsiyalardagi o‘zgarish bilan izohlanadi.

Ushbu yillarda Surxondaryo viloyatiga kiritilgan investitsiyalar hajmi yildan yilga oshgan bo‘lsa-da, bu 
holat bandlikka kuchli ta’sir ko‘rsatmaganini anglatadi [5]. Bunga asosiy sabablar sifatida investitsiyalarning 
katta qismi uzoq muddatli loyihalarga yo‘naltirilgani, ayrim yillarda esa ushbu investitsiyalar infratuzilmani 
modernizatsiya qilishga emas, balki texnik yangilanishga qaratilgani bilan izohlanadi.

Biroq trend chizig‘ining musbat yo‘nalishda ekanligi ushbu hududda investitsion faollik oshgani sari ish 
o‘rinlari yaratish imkoniyatlari tobora kengayib borayotganini bildiradi [6].

3-rasm. Aholi bandlik darajasi dinamikasi (2010–2030) (Surxondaryo viloyati misolida)

3-rasmda Surxondaryo viloyatida aholi bandlik darajasining 2010–2030-yillar oralig‘idagi dinamikasi 
va prognozi keltirilgan. Grafikdan ko‘rinib turibdiki, bandlik darajasi tahlil qilingan davrda umumiy o‘sish 
yo‘nalishiga ega. Model hisob-kitoblariga ko‘ra, agar hozirgi trendlarga mos sharoitlar davom etsa, 2025-yilda 
bandlik darajasi taxminan 65,4 foiz atrofida, 2026-yilda 65,5 foizga yaqin, 2027-yilda esa qariyb 65,7 foizga, 
2029 hamda 2030-yillarda esa bu ko‘rsatkich mos ravishda 66 va 66,1 foizga yetishi prognoz qilinmoqda (ya’ni 
yiliga o‘rtacha 0,1–0,2 punkt o‘sish demakdir). Prognoz intervallari esa nisbatan keng bo‘lib, 2024–2030-yillar 
oralig‘ida qariyb 3 punkt farqni tashkil etadi.

O‘tkazilgan tahlillar natijasida aniqlanishicha, Surxondaryo viloyatida investitsiyalar hajmining o‘sishi aholi 
bandligining ortishiga bevosita ta’sir ko‘rsatmoqda. Ayniqsa, ishlab chiqarish, qurilish va xizmat ko‘rsatish 
sohalariga yo‘naltirilgan sarmoyalar yangi ish o‘rinlari yaratilishiga sabab bo‘lgan.

Investitsiya hajmi kamaygan yillarda esa bandlik darajasi pasaygan yoki o‘sishdan to‘xtagan. Bu holat, 
ayniqsa, pandemiya yillarida kuzatilgan. Natijalar investitsiya oqimlari va mehnat bozori o‘rtasida kuchli iqtisodiy 
bog‘liqlik mavjudligini tasdiqlaydi hamda investitsion siyosatni faollashtirish orqali mintaqada barqaror bandlikni 
ta’minlash mumkinligini ko‘rsatadi [7].

X U L O S A
O‘tkazilgan tadqiqotlar natijasida Surxondaryo viloyatida investitsiyalar hajmining aholi bandligiga sezilarli 

ta’sir ko‘rsatayotgani aniqlandi. Statistik va ekonometrik tahlillar shuni ko‘rsatdiki, investitsiya oqimining ortishi 
viloyatda yangi ish o‘rinlarini yaratish, ishlab chiqarish hajmini kengaytirish hamda xizmat ko‘rsatish sohasining 
rivojlanishiga bevosita sabab bo‘lmoqda. Shu bilan birga, infratuzilma, sanoat va qishloq xo‘jaligiga yo‘naltirilgan 
investitsiyalar hududda iqtisodiy faollikni kuchaytirib, aholi daromadlarining oshishiga xizmat qilmoqda.

Natijalar investitsion siyosatni hududiy xususiyatlardan kelib chiqib takomillashtirish, xususiy kapitalni jalb 
etish va bandlik dasturlarini muvofiqlashtirish zarurligini ko‘rsatadi. Umuman olganda, Surxondaryo viloyatida 
investitsiya faoliyatining izchil rivoji nafaqat iqtisodiy o‘sish, balki ijtimoiy barqarorlik va aholi farovonligini 
oshirish uchun muhim omil ekanligi isbotlandi.

